
 
 
 
 
 
ASIGNATURA/IRAKASGAIA 
Hezkuntza bereziaren oinarri psikologikoak 
 
 

TITULACIÓN/TITULAZIOA:…Haur hezkuntza… 

NºCRÉDITOS/KREDITU KOPURUA: …4,5 (teóricos + prácticos) 

DEPARTAMENTO/SAILA: …Bilakaeraren eta hezkuntzaren 

psikologia 

   
 
 
OBJETIVOS/HELBURUAK: 
ZENTZUA ETA ESANGURA 
 

Lanerako motibaziorik garrantzizkoena, eskoletan eta bizitzan, lanak berak ematen 
duen plazerra da, beraren emaitzek damaiguten atsegina eta emaitza horiek 
gizarterako duten balioaren ziurtasuna. Ene ustez, irakaskuntzaren betebeharrik 
garrantzizkoena, gaztearengan indar psikologiko horiek iratzartzea eta indartzea 
da.(...) Lehenik eta behin, irakasleak berak era horretako eskoletan formatu behar 
dira. Bigarrenik askatasun zabala izan behar du irakasleak, bere irakasmateriala eta 
metodo pedagogikoak aukeratzerako orduan. Zeren eta irakaslearen lanaren kasuan 
ere, lanaren antolakuntzaren plazerra itorik gera bait daiteke kanpo-indar eta 
presioen kausaz 

(Albert Einstein)∗ 
 
Horregatik lankidetza: zuek, irakaslegaiak, beste era bateko metodologia barnetik ezagutu dezazuen, 
etorkizunean erabili dezakezuen metodologia baita. Ikasteaz gain, irakasleak zein ikasleak gustura 
egotea ahalbideratzen duelako, ikaskuntza atseginagoa bihurtzen duelako, ikasteko zailtasunei aurre 
egiteko oso baliagarria delako... 
 
Horregatik, mintzairaren beste praktika batzuk antolatzea, hitzez gozatuz ikas dezagun, honela, 
haurrei ere hitzez gozatzen irakatsiko diezuelakoan alfabetatze prozesua errotik erraztuz. 
 
Horregatik, ikasteko zailtasunak dituen ikasleen ezaugarriak eta egoerak ulertu beharra: zailtasunen 
iturriak ezagutuz soilik lagundu diezaiekegu oztopoak gainditzen eta ikastearen plazerra 
berreskuratzen. 
 
Horregatik lan proposamen hau: iazko esperientzia hobetzeko eta ikaskuntza esanguratsua 
bultzatzeko asmotan prestatu dugulako. Zuen interesetatik abiatuko zarete horrek bakarrik pizten 
baititu ikasteko benetako gogoa eta gozamena.  
 

                                                 
∗ Jose Ramon Etxebarria (1990): Albert Einstein. Gaiak argitaletxea. Donostia. Orr 54-55. 



Eta horregatik ebaluazioaren irizpideak eztabaidatu beharra ere: adostasun batetik abiaturik 
aurreko helburu guztiak errazago beteko ditugu eta. 
 
 
CONTENIDOS/EDUKIAK: 
1.Atala: Eskola inklusiboak, integrazioa eta hezkuntza premia bereziak: Oinarrizko markoa. 
 
2.Atala: Ikasteko zailtasunak  

2.1.Hezkuntza premia bereziak.  

2.1.1. Ahozko komunikazioaren zailtasunak. 

2.1.2. Idatzizko komunikazioaren zailtasunak. 

2.1.3. Matematikaren ikaskuntza-zailtasunak. 

2.1.4. Gaitasun handiak dituzten ikasleen zailtasunak. 

2.1.5. Portaeraren arazo eta zailtasunak. 

2.1.6. Arazo afektiboak eta portaera agresiboa ikasgelan. 

2.1.7. Kultura aniztasuna. Ikasteko zailtasunik? 

2.1.8. Ikasteko motibazio gutxi duten ikasleak. 

 

2.2.Garapenaren nahasteak eta hezkuntza premia bereziak. 
 

2.2.1. Mugimen-defizita edo urritasun-motorrak  

2.2.2. Entzumenezko urritasunak  

2.2.3. Ikusmen urritasunak  

2.2.4. Adimen-urritasuna.  

2.2.5. Autismoa.  

2.2.6. Ingurune kaltetuan edo egiturarik gabeko ingurunean bizi diren ikasleak. 

 
METODOLOGIA: 
   
A) Eskoletan parte hartuz: Aukera honek, eskolara joatea eta bertan parte hartzea eskatzen du:  
 

IKASGELAKO LAN METODOLOGIA: LANKIDETZAKO IKASKUNTZA 

 



TALDE LANA: Esan bezala lankidetzan sakonduko dugu, oraingo honetan “Ikerkuntza taldea” teknika 
erabiliz. 
 
Taldeak egin: Metodologia honetan taldeak egiteko erabili daitezkeen irizpideak ikusiko ditugu 
(haurrekin zuen eskoletan taldeak antolatzeko irizpide ezberdinak ezagutu ditzazuen eta era askotako 
taldeetan lan egiten ikas dezazuen). Erabakiko duzue zein irizpide, zeren arabera aukeratu taldea (gai 
interesen araberakoak, laguntasuna kontuan hartuz...).  
 
Gaia aukeratu: egitarauaren gai bat aukeratuko duzue, zerbaitengatik benetan interesatzen zaizuen 
gai bat. Behar izanez gero irakaslearekin hitz egin dezakezue gai bakoitzak zer dakarren hobeto 
ezagutu nahi baduzue.  
 
Elkarbizitza antolatu: espero duzuena (igurikapenak), taldeko gutxieneko arauak, planifikazioa, 
eginbeharren banaketa, emango diren pausuak... Batzuetan informazioa dagoen tokira jo beharko duzue 
edo tutorearengana baina beste batzuetan hitz egin eta pentsatu beharko duzue elkarrekin: oso 
inportantea da lan honetan elkarrizketarako giro aproposa bilatzea.  
 
Gaian murgildu (ikerketa): iturri ezberdinak erabiliz aukeraturiko gaiari buruzko informazioa eta 
materiala bilduko dituzue, beti ere zuen interesak gidaturik. Egitarau honekin batera datorren 
bibliografia duzue honetarako eta baita beste gida batzuekin batera emango dizuegun beste iturrien 
zerrenda bat ere bai. 
 
“Ekarpenak” izeneko atala izango dugu gure eskoletan. Hamabost minutuko ahozko ekitalditxo bat 
antolatuko duzue. Helburua da besteei luzatzea zuentzat interesgarriena, hunkigarriena, 
eztabaidagarriena, e.a. izan dena (materiala, hitzak, iturriak, ideiak, esperientziak...). Eskainiko duzuen 
guztia istorio bat osatuz antolatu behar duzue. Kulturgileak zarete, ez ahaztu, beraz gure kulturaren 
kutxatik edozein tresna erabili ahal izango duzue istorioa kontatzeko balio badu. Hemen ere zuen 
ikasleekin landu ditzakezuen mintzairaren erabilerak jorratuko dituzue. Ekarpena bukatzean denbora 
emango dugu talde txikietan eta handian eskainikoaz berba egiteko (sentimenduaz, mezuaz, gaiari 
buruz, ....) 
 



“Ondorioak”: taldeak lan hau eginez atera dituen ondorioak jasoko ditu testu labur batean, erabilitako 
iturri gida barne. Honen xedea hauxe da: oinarrizko ezagupenak barneratzea eta beste ikaskideek 
eskuratzea. Era honetan guztiok landu duzuen gaiaz gain besteek landu dutenaz jabetuko zarete.  
 
Elkarbizitzaz gogoeta egin: taldeak, izan duen esperientziaren historia idatziko du. Zertaz? Taldeak 
eman dituen pausuaz, sentitu duenaz, metodologiaz, irakasleaz, taldeko funtzionamenduaz, 
igurikapenaren betekizunaz, giroaz, hobetzeko iradokizunaz... eta  esanguratsua izan denaz.  
 
BANAKAKO LANA: iaz egin genuen bezala ikasle bakoitzak gertatzen denaren gogoeta koaderno 
berezi batean idatziko du.  
 
Asterokoa bete: egunero oharrak hartuko dituzue baina astean behin hamabost minutu emango dugu 
asterokoa idazteko. Zertaz? Esperientziaz, sentimenduaz, talde bizitzaz, ikaskuntzaz, ezagueraz, 
ekarpenaz, ondorioetaz.... Nola? Deskribapenak, balorazioak, argudioak eta iradokizunak eginez.  
 
CRITERIOS DE EVALUACIÓN/EBALUAZIORAKO IRIZPIDEAK: 
 

1. Eskoletako dinamikan parte hartzea ebaluatuko da: “ekarpena”, “ondorioak” eta elkarbizitzari 
buruzko gogoeta. Irakasgaiaren %40a. Gidetan agertzen diren irizpideak kontuan hartuko dira. 

2. Banaka eguneroko ikaskuntzari buruzko hausnarketak, ebaluazioa eta iradokizunak: “asterokoa”. 
Irakasgaiaren %30a.  

3. Ebaluazio-froga (idatzizkoa). Kurtsoaren bukaeran ikasleek egingo dituzten “ondorioetatik” 
ebaluazio-froga diseinatuko da, kurtsoan zehar landutako ikasgaien ezagupen maila baloratzeko. 
Ebaluazio-frogak galdera motzak izango ditu: %30a. 

B) Eskoletan parte hartu gabe. Edozergatik eskolara behar den maiztasunez etortzerik ez dutenek 
ondoko aukera hau izango dute: 
 
Egitarau honetan agertzen den bibliografia erabiliko duzu. Testu liburu bat aukeratuko duzu eta baita  
beste liburu edota artikulu osagarriak ere, zure gustuko gairen batean sakondu nahi baduzu. Guk 
Marchesi, Coll eta Palacios-en testu liburua gomendatzen dugu. Beste bat aukeratzekotan, bibliografian 
ez balego, irakasleari esan beharko diozu.  Bibliografia osagarria erabili nahi baduzu, berau 
aukeratzeko orduan irakaslearen laguntza izango duzu tutoretza orduetan. 
 
Azterketaren egunean lan saio bat izango dugu. Testuak eta zuk landutako guztia (laburpenak, 
eskemak, fitxak, gogoetak...) eramango dituzu lan saiora. Giro lasaian eta presarik gabe, hiru idazlan 
egin beharko dituzu irakasleak proposatutako seien artean aukeratuak. Hauxe da baloratuko dena: 
testuen ideiak ulertzea, gaiarekin zerikusia izatea, gaiarekin erlazionaturiko ideien kopurua, ideien 
arteko loturak eta idazlanaren barne koherentzia. 

